
Аннотация
Мақола Фарғона тумани “Лоғон” қишлоқ фуқаролар йиғини ҳудудидаги мелиоратив ҳолати ёмонлашиб, ер ости сув-

лари сатҳининг ер юзасигача кўтарилиши сабабларини ўрганишга бағишланган. Ер ости босимли сувларини тоғли ҳу-
дудларидан оқиб келиши, зах ва сув босиш муаммоларнинг келиб чиқишининг техноген сабаблари аниқланди. Муҳан-
дислик-ҳимоялаш тизимлари лойиҳасини асослашучун сув балансини ҳисоблаш ишлари амалга оширилди. Қўлланилган 
мелиоратив тадбирларнинг самарадорлигини аниқлаш мақсадида 2016–2020 йиллар давомида дала ўлчаш ишлари ўт-
казилди ва маълумотлари таҳлил қилинди. 2016 йилдан бошлаб мелиоратив тадбирларини қўллаш (дренаж зовурларни 
чуқурлаштириш, янги дренаж қудуқлар сонини кўпайтириш ва ҳ.к ) натижасида зах босган майдон бирмунча камайган. 
Ҳудудда умумий узунлиги 7249 м горизонтал очиқ зовур қурилган бўлиб, унинг қишлоқ чегарасидан чиқиб кетиш сарфи: 
ўртача 82,8 л/с, суткасига 107308,8 м3, йил давомида 38,63 млн. м3/йил сувларнинг оқиб чиқиши ҳисобланди. Умумий 
майдони 1863 га. дан 7,3 фоизи қониқарсиз (сизот сувлари сатҳи чуқурлиги 1,5 м. дан 2 м. гача) ва 22,81% (2 м. дан ортиқ) 
қониқарли майдонларни ташкил этган. ами майдоннинг қарийб ярмидан кўпроғи, яъни 53,14% ерларнинг мелиоратив 
ҳолати яхшиланган.

Таянч сўзлар: ер сти сувлари, зах босиш, зах кочириш, аллювиаль-пролювиаль ётқизиқлар, техноген жараёнлар, 
муҳандислик-ҳимоялаш тизимлари.

Аннотация
 Статья посвяшена изучению мелиоративных условий территории поселка Лаган Ферганского района,которые ухудша-

ются в связи с подъемом уровня грунтовых вод(УГВ) к поверхности. Выявлены техногенные причины притока подземных 
вод из горных районов, происходит процесс подтопления и затопления земель. Проведены водные балансовые расчеты для 
обоснования проектирования систем инженерной защиты. Для определения эффективности применяемых мелиоративных 
мероприятий проведены полевые замеры и проанализированы данные УГВ на период 2016–2020 годы. С 2016 г. в результате 
применения мелиоративных мероприятий (углубление дренажных систем, увеличение их количества и др.) подтопленные 
площади значительно уменьшились. Общая протяженность горизонтальных открытых дрен в районе составила 7249 м, со 
средним расходом на выходе из границы поселка Лаган 82,8 л/с, в сутки 107 308,8 м3, в течение года – 38,63 млн. м3/год. От 
общей площади 1863 га земель земель неудовлетворительного состояния (глубина залегания грунтовых вод от 1,5 до 2 м) 
7,3% и удовлетворительного состояния 22,81% (более 2 м). Всего мелиоративно улучшены 53,14% или более на половины.

Ключевые слова: подземные воды, подтопление, мелиорация, аллювиально-пролювиальные отложения, техногенные 
процессы, системы инженерной защиты.

Abstract
The article that the reclamation conditions in the territory of the Logan village of the Fergana region are deteriorating, the 

groundwater level is rising to the surface. Technogenic causes of groundwater inflow from mountainous areas, silting and flooding 
have been identified. To determine the effectiveness of the applied reclamation measures, field measurements were carried out and 
data for 2016-2020 were analyzed. Since 2016, as a result of the use of reclamation measures (deepening of drainage ditches, an 
increase in the number of new drainage wells), the areas covered with silt have decreased. The total length of horizontal open ditches 
in the district was 7,249 m, with an average discharge of 82,8 l/s, per day – 107,308.8 m3, during the year – 38,63 million m3/year. The 
total area has been unsatisfactory since 1863 (groundwater depth from 1,5 to 2 m) and satisfactory from 22,81% (more than 2 m). In 
total, 53,14%, or more than half, of land reclamation has been improved. 

Key words: groundwater, sedimentation, melioration, alluvial-proluvial deposits, man-made processes, engineering 
protection systems. 

Кириш. Ерларнинг мелиоратив ҳолатини яхши-
лашда дренаж зовурларнинг самарадорлигини 

ошириш, эксплуатация муддатларини узайтириш ва 
уларни таьмирлашга эьтиборни кучайтириш зарурлиги 

меъёрий-ҳуқуқий ҳужатларида аниқ белгиланган [1, 2, 3]. 
Мавжуд очиқ завурларнинг техник ҳолати, тик дренаж-
ларнинг ишлаш самарадорлиги, ер ости ва ер усти сувлари 
балансининг таркибий элементларини ҳисоблаш ишлари 

бажарилди ва қониқарли натижаларга эришилди. Сўнгги 
беш йил мобайнида ирригацияни ривожлантириш ва 
суғориладиган ерларни мелиоратив ҳолатини яхшилаш 
давлат дастурлари доирасида қабул қилинган қарорлар 
асосида Фарғона вилоятида 10,45 км каналлар, 2,1 км ло-
ток тармоқлари, 4 та гидротехника иншоoти, 15,2 км кол-
лектор, 16,3 км ёпиқ-ётиқ дренаж тармоқлари таъмирла-
ниб, 80 дона кузатув қудуқлари автоматлаштирилди, 13 
дона вертикал дренаж ва 13 дона суғориш қудуғи ҳамда 
бошқа сув хўжалиги объектлари қурилди ва реконструк-
ция қилинди. Натижада 67640 гектардан ортиқ суғорила-
диган ерларнинг сув таъминоти яхшиланди. Кучли ва ўр-
тача шўрланган майдонлар 1200 минг гектарга камайди, 
сизот сувлар сатҳи ер юзасига яқин жойлашган майдон-
лар 1230 минг гектарга қисқарди, 86430 гектардан ортиқ 
майдоннинг мелиоратив ҳолати барқарор сақланишига 
эришилди [4]. Шунга қарамасдан, Андижон, Фарғона ва 
Наманган вилоятларида 26055 гектар суғориладиган ер-
ларнинг сув таъминоти паст даражада қолмоқда, 7385 
гектар майдонлар ўртача ва кучли даражада шўрланган. 
Фарғона вилоятнинг асосий қисми Сирдарёнинг чап 
соҳилида жойлашган бўлиб, рельефи текисликдан ибо-
рат: шарқдан (денгиз сатҳидан 500 м баланд) ғарбга дарё 
томон пасайиб боради (350 м). Олoй тоғлари ёнбағирла-
рида адирларнинг абсолют баландлиги 1000–1200 м. гача 
етади. Орографик шароитнинг ҳарорат режимига таъси-
ри, ҳудуднинг ҳар 100 м баландликка, яъни тоғли қисми-
га кўтарилаганда 0,3–0,6оС га камайиб бориши билан 
тавсифланади. Баландлик билан вариация коэффициен-
ти (Сv)нинг ўртача кўрсаткичлари ўзгариб боради. Тоғ 
олди қисмида (Фарғона метеостанцияси) энг ўзгарувчан 
ҳарорат – совуқ ойлар (ноябрь-февраль)да кузатилади. 
Баланд ликка кўтарилиши билан совуқ ойларида Сv па-
саяди, иссиқ ойларда кўпаяди [5]. Атмосфера ёғинлари 
эса ўртача кўп йиллик миқдори ҳар 100 м баландликда 13 
мм. га ошиб боради ҳамда ойлик ва йиллик ёғин миқдори 
кўпайган сари оқим модули ошади, вариация коэффици-
енти эса камаяди. Ёзда юқори даражадаги буғланиш ҳаво 
намлиги танқислигига сабаб бўлади ва ташқи ҳаво ҳаро-
ратининг қуруқлиги билан тавсифланади. Сув сатҳидан 
буғланиш мазкур ҳудудда юқори, йиллик буғланиш нам-
лигининг йиғиндиси 1122мм қатламини ташкил этади. 
Бундай ҳолат эса тадқиқот ўтказилаётган ҳудудда фақат 
сунъий суғорма деҳқончилик юритишга сабаб бўлади [6]. 
“Лоғон” массивида вужудга келган техноген жараёнлар-
нинг сабабларини аниқлаш учун жойнинг геологик ва 
тектоник шароити, кейинги 20 йил давомида суғориш ва 
зах қочириш қудуқларининг эксплуатацион таснифлари 
ўрганилган. Сирдарё-Сўх ирригация тизимлари ҳавза 
бошқармаси ҳузуридаги Мелиоратив экспедиция маъ-
лумотларига кўра, ҳудудда ўтган асрнинг 80–90-йиллари 
давомида 1:50000 миқёсдаги комплекс гидрогеологик 
ва муандислик-геологик хариталаш ишлари, Фарғона ва 
Марғилон шаҳарлари ичимлик сув таъминотини яхши-
лаш юзасидан гидрогеологик қидирув ишлари олиб бо-
рилган. 2020 йилнинг июль-август ойларида ҳудудда олиб 
борилган кузатишлар натижасига асосан, Лоған, Қалачи 
ва Оқтепа қишлоқлари ва уларнинг ён-атрофидаги фер-
мер хўжаликларининг суғориладиган майдонларининг 
асосий қисмида ер ости сувлари ер юзасига кўтарил-
ганлиги эътироф этилган [7]. Сизот сувлари сатҳи (ССС) 
нинг кўтарилиши билан боғлиқ сув ва зах босиш жараё-
ни 1987 йилдан бошлаб ҳозирги кунга қадар давом этиб 
келмоқда. 2016–2020 йилларда бажарилган мелиоратив 
тадбирларини қўллаш натижасида зах босган майдон-

лар бирмунча камайган. Умумий 1863 гектар дан 1,3 фоизи 
қониқарсиз (ССС чуқурлиги 1,5 м. дан 2 м. гача) ва 22,81 
фоизи (2 м. дан ортиқ) қониқарли майдонларни ташкил 
этган. Жами майдоннинг қарийб ярмидан кўпроғи, яъни 
53,14% ерларнинг мелиоратив ҳолати яхшиланганлиги-
дан далолат беради.   

Тадқиқот объекти ва масаланинг қўйилиши. 
Тадқиқот объекти сифатида гидравлик ўзаро боғлиқ ер 
ости сувлари, зах босган “Лоғон” массиви ва тупроқ-грунт 
намланиш соҳаси, мелиоратив кузатув ва дренаж қу-
дуқлардаги гидродинамик жараёнлар ҳамда кенг диа-
метрли дренаж турларини танлаш олинган. Масаланинг 
қўйилиши – сув ва зах босиш жараёнларини келтириб 
чиқарувчи факторларнинг дала шароитида ўрганиш, сув 
балансини таркибий элементларини ўлчаш ва таҳлил қи-
лиш.   

Ечиш усули. Сув балансини таркибий элементлари-
ни ўлчаш ва таҳлил қилишда сонли экспериментлари-
ни амалга ошириш, дала-кузатув ишлари, мелиоратив 
гидрогеологияда қабул қилинган усуллар, гидромеханика 
қонунлари асосида СССнинг ўзгариши, унинг чегаравий 
параметрларини ҳисоблаш орқали зах босиш муддати ва 
майдони аниқланди. 

Зах босиш масаласини ечиш учун сизот сувларининг 
чуқурлигини кўп йиллик ўзгариши ўрганилди. Бунинг 
учун сизот сувлари ўлчов қудуқларидаги сатх ва мине-
рализациясини ҳамда тупроқдаги намлик миқдорини 
йиллик оқими, режим моделининг чегаравий ҳолатини 
белгилаш ёрдамида амалга оширилади. СССнинг кўп йил 
давомида ўзгаришини график кўринишдаги моделининг 
даврий қисмларга ажратиб, уни чегаравий параметрла-
рини аниқлаш орқали зах босиш муддати ҳисобланади 
ва ҳақиқий ўлчанган маълумотлар билан таққослан-
ди. 

Натижалар таҳлили ва мисоллар. Суғориш суви 
манбаи бўлган Исфайрамсой, ер усти ва ер ости сувла-
рининг оқими ернинг рельефи бўйича атрофдаги тоғли 
ҳудудлардан водийнинг марказига томон, марказдан 
эса суғориш тармоқларининг оқими йўналишида жануб-
дан шимолий-ғарбга, яъни Ёзёвон чўллари ва Сирдарё 
қирғоқлари томон йўналган. 

Суғориш тармоқлари ва дала ерларидан бўладиган 
инфильтрация ва сизот сувларининг буғланиши, дре-
наж-зовурлар орқали чиқиб дарёга қуйиладиган сувлар 
асосий режим ҳосил қилувчи факторлардан ҳисобланади. 

Исфайрамсой Сирдарёнинг чап ирмоғи бўлиб, ги-
дрологик қонуниятлари Сўх дарёсига ўхшаш, унинг кўп 
жиҳатлари (сув оқими параметрлари) бир-бирига мос 
келади. Исфайрамсой сув ҳавзасида ер ости сувларининг 
режимини ўзаро боғлиқ ҳолда табиий ва сунъий фактор-
лар тасиридан пайдо бўлади [8].

Қўлланилган мелиоратив тадбирларнинг самарадор-
лигини аниқлаш мақсадида 2016–2020 йиллар давомида 
сув балансининг таркибий элементларини ўлчаш учун 
дала кузатув ишлари олиб борилди. 

Лоғон воҳасининг сизот сувлари тўртламчи даврнинг 
аллювиаль-пролювиаль ётқизиқларида жойлашган бў-
либ, чуқурлиги ҳар хил жойларнинг рельефига қараб ўз-
гаради. 

СССнинг энг юқори кўтарилиши мавсуми суғориш 
даври охирига июль-сентябрь ойига, сатх пасайиши эса 
январь-апрель ойларига тўғри келмоқда [9]. 

Босимсиз ер ости сувлари сатҳи чуқурлиги 1–3 метр-
гача ўзгаради. Сизот сувларини ер юзасига яқинлашган 
сари буғланиш жараёни тезлашади [10]. 

Сув баланси ва режими масалаларини ечиш учун 
Фарғона туманининг бўз тупроқли ерларида ўтказилган 
гидрогеологик кузатув маълумотларидан фойдаланилди. 
Лоғонда Cкв. 586а қудуғи маълумотлари бўйича ХХ аср 
60-йилларидаги ва СССнинг 1984 йилдаги дастлабки ҳо-
лати H0=18–21 м ва 2020 йилда H20=0,3–0,8 м. га тенг экан-
лиги қайд қилинди. Сизот сувларини ер юзасига яқин-
лашган чуқурлигини ҳисоблаш “Статистика” компьютер 
дастури асосида амалга оширилди. “Лоғон" ва “Аввал” 
массивлари Исфайрамсой тош-шағал ётқизиқлари устида 
жойлашган ва 450–500 м. дан то 650–1000 м. гача абсолют 
баландликни ташкил этади. Адирлар билан текисликлар 
туташган чегараларида тизимли ёш тоғ жинсларининг 
ривожланаётган тектоник қатлами ва ёриқлар струк-
тураси аниқланди. Айнан шу тектоник ёриқлар бўйича 
ер ости сувлар юқори зоналардан тўйиниб, оқиб келиб 
“Лоғон” ва “Аввал” массиви ҳудуди орасида ер ости сув 
омбори ҳосил қилган. Бу ҳолатга қуйидаги қўшимча фак-
торлар ҳам таъсир этган:

- эпизодик ва даврий (вегетация) суғоришлар нати-
жасида грунт сувлари инфильтрация ҳисобига тўйинади, 
бу ҳолат нестационар қонуниятга хос, яъни ҳосил бўлган 
депрессия эгри чизиғи тез кўтарилиб, рельефга боғлиқ 
ҳолда вақт ўтиши давомида суғориладиган майдоннинг 
атрофига тарқалади сизот сувларининг саёз ерларга оқиб 
келиши натижасида шўрланиш жараёни бошланади, 
чунки сув сатҳи ва СССдан ҳаво ҳарорати ортиши билан 
буғланиш миқдор кўрсаткичи ошади [13]. 

- тупроқ тўлиқ намлик сиғимига етади, чунки тупроқ-
нинг аэрация қатламидаги ғовак қисмидаги ҳаво ўрнини 
капилляр ва оқимнинг сув буғлари (томчилари) эгаллай-
ди [14].

- босим сувларининг атроф-тоғ ҳудудлардан катта 
миқдорда оқиб келиши дренаж иншоотларининг ишлаш 
самарадорлигини пасайтиради [15]. Демак, зах босиш 
кўрсаткичи сатх чуқурлиги эмас, тупроқ-грунтлардаги 
капилляр кўтарилиши баландлиги суғориш меъёри, бо-
сим сувларини сизот сувлар захираларини тўйиниши 
ҳамда тупроқ таркибидаги эриган тузларнинг миқдори 
ва динамикаси билан тавсифланади. СССнинг белги-
си:  

ССС= 18,2181 – 1,1272 Nгр ± 4,356, м                                                                                                     (1)
Бу ерда: 18,2181 ва 1,1272 – тенгламанинг боғланиш 

доимий сонлари; ± 4,356 – ишонч интервали сони. Nгр– 
ҳисоб йилининг рақами n=20;16;14 ҳ.к. Фарғона тумани-
нинг бўз тупроқли ерларида ўтказилган узоқ муддатли 
дала-тажриба маълумотларидан фойдаланилди. Бу сизот 
сувини ўтган асрнинг 60-йилларида ер юзасига кўтари-
лиши бошланган ҳолатдаги чуқурлиги HO≈20 м (1984 й.) 
дан, то бугунги кундаги Hn≈1,6 м (2016 й.) чуқурликкача 
кўтарилишини ҳисоблаш орқали сизот сувларининг кўта-
рилиш тезлиги, муддати ва зах босиш коэффицентини 
аниқлаш мумкин. Потенциал зах босиш коэффициен-
тини ҳисоблаш маълумотлари 1-жадвалда келтирилган. 
ССС режимини прогноз кўрсаткичларини ҳисоблаш 2 ва 
3-тенгламалар ёрдамида бажарилган:

6 -графа
                                               

7 -графа                                                          

Ҳисобланган корреляция коэффициенти R= –0,8183; 

                                                                                                   (4)

A – СССнинг йиллик амплитудаси, м; ha, hkp– аэрация 
қатламининг қалинлиги ва сизот сувининг критик чуқур-
лиги (1,5 м – суғориладиган ерларда, 2,5–5 м – туман мар-
казлари ва шаҳар ерлари учун) [11]. Тенглама (1 ва 2)дан 
олинган ҳисоб натижалари суғориладиган ерларнинг Кn1 
ва бино-иншоотларнинг Кn2 – потенциал зах босиш коэф-
фициентини ифодалайди. Сизот суви сатҳи ер юзасига 
яқинлашга сари буғланиш жараёни тезлашади ва h=hk, 
hb=0 га тенг бўлади [12]. 

1-жадвалнинг охирги 2 та устунида сизот сувлари 
сатҳининг зах босиш коэффициенти вақт давомида ўзга-
риб бориши графиги (1-расм) келтирилган.

График абсцисса ўқида t=36 йил интервал оралиқда 
(1985–2021 йй.)га ССС бўйича кўтарилганда Кn нинг ҳо-
лати ва ордината ўқида унинг кўрсаткич параметрла-
ри келтирилган дала тажрибалари орқали аниқланади. 
ИСМИТИ ходимлари томонидан дала-ўлчов ишлари ба-
жарилиб, ўрганилган факторларни таҳлил қилиш нати-
жасида Лоғон маркази ва ёндош қишлоқларда табиий ре-
жим ва сув баланси ўзгарганганлиги қайд этилди. Қўшни 
Қирғизистон тоғ олди майдонларидан инфильтрацион 
сувларнинг оқимининг 20–22 фоизга ошганлиги, гидро-
мелиоратив тизимларнинг фойдали иш коэффициенти 
жуда пастлиги (0,5–0,64) ва суғориш меъёри бруттоси 
юқори кўрсаткичда, яъни 16–18 минг м3/га. га тенглиги 
аниқланди [16]. 

1 1
k

a

H hK
h
−

=

1

2
k

kp

H hK
h
−

=                                                                                                    (3)                

                                              1-жадвал
Лоғон марказида ўрнатилган Скв. №586а кузатув қудуғи 

маълумотлари бўйича потенциал зах босиш  
коэффициентларини ҳисоблаш

1-жадвалда: H – зах босиш жараёнигача аэрация зона-
сининг намланиш қалинлиги, м.  

 H=A+(ha+hkp), м 

1-расм. "Лоғон" массиви мисолида зах босиш коэффи-
циентини кўп йиллик кузатишлар давомида  

ўзгариб боришининг графиги

                                                                                                   (2)                

Дарё водийси ва конус ёйилмасининг таркиби қум-
тош қатламлардан ташкил топган уларнинг устига ёққан 
атмосфера ёғинлари ва суғорилган ерлардан шимилган 
сувлар ер остидаги сувларнинг захирасини тўлдириб, бо-
симли сувларни ҳосил қилган. 

Сизот сувларининг минерал таркибини ва дренаж 
тизимларининг самарадорлигини аниқлаш мақсадида 
ҳудудда 6 дона кузатув қудуқлари, суғориш ва зах қо-
чириш мақсадида 21 тик қудуқлар қурилган ҳамда на-
зоратга олинган. Бугунги кунда барча ўлчов ишлари ва 
эксплуатацион назорат Сирдарё-Сўх ИТҲБ ҳузуридаги 
Мелиоратив экспедиция ходимлари томонидан ўрганил-
моқда. Кўп йиллик ССС режими маълумотларига асосла-
ниб, Лоғон маркази ва атроф қишлоқларда ССС 15–30 м 
чуқурликдан (2011 йилдан бошлаб) ер сатҳига кўтарили-
ши кузатилмоқда. Сизот сувлари сатҳини пасайтириш 
мақсадида 8 дона тик дренаж қудуқлари қурилган. Қу-
дуқлар жойлашган Минтақавий жойлашишни аниқлаш 
тизими (Global Position System GPS) координаталари, сув 
сарфи, ҳарорати ва таркиби маълумотлари 2-жадвалда 
келтирилган. 
                                                                                           2-жадвал

Қудуқлардан олинган умумий маълумотлар

                                                                                           4-жадвал
Лоғон ҳудуди майдони учун умумий сув баланси

                                                                                           3-жадвал
Лоғон ҳудуди суғориладиган экин майдони тупроқларидан  

ва ер сатҳидан бўладиган бўғланиш ва транспирация  
миқдорини ҳисоблаш

Ҳудудда умумий узунлиги 7249 м горизонтал очиқ 
зовур қурилган бўлиб, унинг чиқиб кетиш чегарасида ўр-
тача 82,8 л/с, суткасига 107308,8 м3, йил давомида 38,63 
млн. м3/йил сув оқиб чиқиши ҳисобланди. Ҳудуднинг 
сув балансини ҳисоблаш учун оқимнинг кириш жанубий 
қисмидаги кенглиги В1=4200 м ҳамда шимолий чиқиб 
кетиши эни В2=4300 м кенгликда қабул қилинган. Улар 
орасидаги ўртача масофа L=6500 м. Жанубдан шимолга 
қараб массивнинг ўнг томонидан “Лоғон” канали кесиб 
ўтган. Умумий оқимни ҳисоблаш натижалари бўйича 
қуйидагилар аниқланди:  

1. Каналдаги сув ҳудуднинг баланс чегарасигача оқиб 
келиши 275,62 л/с (23814 м3/ сут) ёки 8,692 млн. м3/ йил; 
2. Қуйи чегарадан оқимнинг чиқиб кетиши 152,38 л/с 
(131166 м3/сут) ёки 4,806 млн. м3/йил. Ҳудуд чегаралари 
орасида йил давомида тўпланиб қолаётган ер ости сувла-
ри ҳажми: 10648 м3/сут ёки 123,24 л/с. га тенг; - йил даво-
мида 4,806 млн. м3/йил. Фарқи 3,886 млн. м3/йил. “Лоғон” 
канали “Палмон” гидроузелидан сув олади, унинг узун-
лиги 7 км, максимал сув сарфи 20 м3/с, минимал 1–1,5 
м3/с ва сув 1237 га майдонга йил давомида режа асосида 

суғоришга тақсимланади. Хўжалик ички каналларнинг 
узунлиги 5,62 км, улар ер ўзанли бўлганлиги учун сув 
экин майдонларига етгунча қисман шимилишга сарф 
бўлади. Барча тармоқлар бўйича сувнинг йўқотилиши 
Wх.и=3,035 млн. м3/йил.

Сув балансининг сарфланиш элементларини ҳи-
соблаш. Дала ўлчов ишлари давомида 5 та тик ва 8 та 
суғориш қудуқлари ишлаб турган ва улардаги сув сарф-
лари, динамик сатҳи ва атрофда жойлашган назорат қу-
дуқлардан сизот сувлари сатҳи ўлчанди.  

Буғланиш ва транспирация. Лоғон ҳудудида лизи-
метрик тадқиқотлар олиб борилмаган. Шунинг учун туп-
роқдан ва ер сатҳидан бўладиган бўғланиш ва транспи-
рация миқдорини қуйидаги формула билан ҳисоблаш 
мумкин [17]:  

                                                                                                    (5)

Бу ерда: Fсўғ – суғориладиган қишлоқ хўжалик экин-
лари билан қопланган майдон, га; Wсоғ – суғориш меъ-
ёри, йиллик буғланиш ҳажми: Qб.сўғ = Fсўғ Wсоғ, млн. м3            
(3-жадвал).  

Лоғон ҳудуди майдони учун умумий сув баланси  
4-жадвалда келтирилган. 

Сизот сувлари балансининг кирим қисмининг 41,54 
фоизини суғориш сувларининг ер ости босимли қатлам 
сувларига қўшилишидан ҳосил бўлганлиги аниқланди. 
Ҳудуднинг барча суғориш тармоқлардан сувнинг йўқоти-
лиши (26,265%) ҳамда тик суғориш қудуқларидан чиқа-
ётган (17,88%) ҳудуд томорқа ерларига тарқалиб ва бу 
сувларнинг сизот сувларига қўшилиши давом этмоқда. 
Мазкур факторларнинг таҳлили натижалари шуни кўр-
сатадики, тоғли ҳудудлардаги сойларнинг тектоник дис-

локациясидан пайдо бўлган дарё оқизиқлари қадимги 
тўртламчи Тошкент геологик даври ётқизиқлар устидан 
аллювиал Сўх даври оқизиқларнинг ювилишидан янги 
структура ҳосил қилувчи жараёнларидан турли қатлам-
лар пайдо бўлган [18]. 

Бундай кўмилиб кетган ётиқли қатламлар (сой ўзан-
лари остида) дислокациясининг бирлиги ювилиш жой-
лар бўйича қуйидаги хулосага олиб келади: геологик 
ёшининг даврийлиги туфайли "гидрогеологик тешиклар" 
пайдо бўлган ва ер ости сой ўзани йўлларидан грунт сув-
ларининг йўналиши бўйича чуқур босимли сувлар оқими 
билан биргаликда ҳаракатланади [19, 20]. 

Мана шу қатламлар орасида ер ости сув омборлари 
ҳосил бўлган ва қарийб 35–40 йил давомида Лоғон ҳуду-
ди остида тўлиб-тошаётганлиги ҳамда табиий ер ости сув 
омбори пайдо бўлганлиги илмий жиҳатдан исботланди.

Хулоса. Қўйилган масалаларга мувофиқ, ҳудуднинг 
дастлабки олиб борилган регионал тадқиқот натижала-
ридан фойдаланилди, гидрогеологик-мелиоратив шаро-
итига боғлиқ қуйидаги натижалар олинди: 

- мазкур ҳудуднинг геоло-гидрогеологик шароити 
катта диаметрли қудуқ ва тик дренаж қудуқларидан фой-
даланишни тақозо этади. 

- суғориладиган майдонлардаги СССни пасайтириш 
меъёрий чуқурлиги 1,5–2 м. дан ошмаслиги, қурилган уй-
жой ва давлат корхоналари жойлашган майдонларда сув 
сатҳини 3 м. гача пасайтириш мақсадга мувофиқ. Суғо-
риш қудуқ ва тик дренажларни жойлаштиришда лойиҳа 
талабларини эътиборга олиш зарур. Дренаж тизимлари-
дан фойдаланиш уч вариантда амалга ошириш тавсия 
этилади:

Биринчи вариант: массивнинг юқори зонаси сизот 

сувларини тўсувчи очиқ зовурлар билан дренажлашти-
рилган. Бу секторда зовурларнинг узунлиги 4,8 км. Зо-
вурларнинг амалдаги чуқурлиги 3,5–4 м. гача. Ҳудуднинг 
марказий қисмида зовур бирлашиб, якка хўжаликлараро 
зовур ҳолатида ер ости ва сизот сувларини оқизиб чиқа-
ради.  

Иккинчи вариант: массивнинг марказий қисмида 
майдон бўйича тик дренаж тизимларини жойлаштириш. 
Уларнинг сони 15 дона, чуқурлиги 40 м, сув сарфи 35–40 
л/с.    

Учинчи вариант: ҳудуднинг шимолий қисмида ер ости 
сувларининг димланиши ва босим сувларига айланиши 
аниқланди, лойиҳалаштирилган қудуқлар сони 12 дона, 
чуқурлиги 10 м. гача. Тик дренаж қудуқларни ишлатиш 
режими суғориш мавсуми бошланишига боғлиқ бўлиб, 
мутлақ вегетация даврида ер ости сувларидан суғориш 
учун фойдаланилади, мавжуд муаммоларни ҳал қилувчи 
тавсияларни тўлиқ ишлаб чиқиш учун ҳудуд ва у билан 
чегарадош ҳудудларнинг ҳозирги адирлар орасидаги тек-
тоник ҳаракатлари жараёни, геолого-гидрогеологик ре-
жими, ҳудуддаги мавжуд қудуқларнинг инвентаризаци-
яси ҳақида маълумотлар ер усти ва ер ости сувларининг 
баланси ҳамда сув ресурслари баланси динамикасини ўр-
ганиш ва баҳолаш учун камида беш йил (тўлиқ 11 йиллик 
кузатув цикли) давомида репрезентатив маълумотлари-
ни кузатиш ва ўлчаш ишларини давом эттириш зарур. 
Лоғоннинг жанубий қисмида “Аввал” сув кони жойлаш-
ган ва ундан ичимлик сифатида фойдаланиб келинади. 
Шунинг учун, барча ер ости сувлари халқимизнинг бе-
баҳо мулки – сув хазинаси бўлиб, уни беҳуда исроф этиш, 
меъерий фойдаланиш ва сабабсиз оқизиб юбормаслик 
чораларини кўриш мақсадга мувофиқ.

